
RPW Ar-lein – Hafan 
 
Yn RPW Ar-lein, cliciwch ar y tab Hafan fel y dangosir ar y sgrinlun i fynd i’r sgrin Hafan. 
 

 
 
Yn yr adran Dechrau Ffurflen ar waelod y sgrin Hafan, cliciwch ar y ddolen Ffurflen 
Diweddariad am Brosiect ar Ddiwedd y Flwyddyn Ariannol, fel y dangosir yn y sgrinlun, i 
fynd at y ffurflen. 

Dechrau Cais 
 
Mae’r dudalen hon yn rhoi gwybodaeth ddefnyddiol cyn ichi ddechrau llenwi’r ffurflen. 
Mae’n cynnwys dolen i’r Ganolfan Gyswllt i Gwsmeriaid, eich Manylion Cwsmer a’ch 
Dewisiadau Ar-lein. Dylech wirio’r rhain a’u diwygio os nad ydynt yn gywir, cyn ichi 
ddechrau lenwi’r ffurflen. Sylwer: Os ydych yn cael unrhyw drafferth wrth ddefnyddio RPW  
Ar-lein, dylech gysylltu â’r Ganolfan Gyswllt i Gwsmeriaid. Os oes gennych unrhyw 
gwestiynau ynglŷn â llenwi’r ffurflen nad ydynt yn cael eu hateb yn y canllawiau hyn, 
cyfeiriwch at yr adran Cyflwyniad yn y canllawiau hyn neu at yr ffurflen ei hun. 

Parhau â Chais / Dechrau Eto 
 
Pan fyddwch wedi dechrau llenwi’ch ffurflen Diweddariad am Brosiect ar Ddiwedd 
Blwyddyn Ariannol, bydd gennych yr opsiwn i’w gadael a mynd yn ôl yn nes ymlaen. Os 
ydych yn mynd yn ôl at ffurflen rydych eisoes wedi dechrau ei llenwi, byddwch yn gallu 
Parhau ar y sgrin hon (drwy glicio ar y botwm glas ar waelod y sgrin), neu Ddechrau Eto 
drwy glicio ar y ddolen a ddangosir ar y sgrinlun hwn. 
 
Yn ôl i’r Cynnwys 
 
 

 
 
Sylwer – os byddwch yn dewis Dechrau Eto, bydd hyn yn ailosod yr holl gwestiynau ac yn 
dileu’r holl wybodaeth y byddwch wedi’i rhoi. Os ydych yn siŵr eich bod am ddechrau eto 
cliciwch ar Ydw, neu os nad ydych, cliciwch ar Nac ydw, fel y dangosir ar y sgrinlun hwn. 
  

 
 
Yn ôl i’r Cynnwys 

Cyflwyniad 
 
Diben y ffurflen hon yw caniatáu ichi roi gwybod inni eich bod yn rhagweld tanwariant ar y 
prosiect o gymharu â’r proffil ar gyfer blwyddyn ariannol 2020/2021. Mae hefyd yn 
caniatáu ichi wneud cais i gael cario symiau a fydd heb eu gwario cyn 31/03/2021 ymlaen i 
flynyddoedd yn y dyfodol.  
 
Bydd pob cais i gario gwariant ymlaen yn cael ei ystyried a byddwn yn rhoi gwybod i’r 
buddiolwr a fydd y cais wedi bod yn llwyddiannus ai peidio. 
  
Os na fyddwch yn cyflwyno’r ffurflen hon erbyn y dyddiad cau, ni fyddwn yn ystyried 
ceisiadau i gario gwariant ymlaen. 
  
Mae dolen at y Canllawiau hyn ar frig y sgrin ar y chwith.  

Mae’r adrannau gwahanol i’w gweld ar y chwith. Mae croes goch yn golygu nad ydych 
wedi mynd i’r adran honno eto, neu fod camgymeriadau yn yr adran(nau). Bydd tic gwyrdd 
yn ymddangos pan fyddwch wedi llenwi pob adran a phan nad ydym yn gallu gweld 
unrhyw gamgymeriadau. Mae botymau gwe-lywio gwahanol ar frig ac ar waelod y ffurflen. 
Hefyd, os ydych am newid rhwng y Gymraeg a’r Saesneg, mae botwm i wneud hynny ar 
waelod y sgrin ar y chwith. 
 
 

 
 

 
 
Pan fyddwch wedi cwblhau’r adran hon, cliciwch ar Nesaf. 
 
Yn ôl i’r cynnwys 

Hysbysiad Preifatrwydd 
 
Y peth nesaf y byddwch yn ei weld fydd yr Hysbysiad Preifatrwydd. Gwnewch yn siŵr eich 
bod yn darllen yr wybodaeth yn yr adran hon, oherwydd ei bod yn dweud at ba ddibenion y 
bydd y data rydych yn eu rhoi yn cael eu defnyddio. Mae’r ddolen yn y sgrinlun yn mynd â 
chi at yr hysbysiad preifatrwydd llawn ar gyfer y Ffurflen Diweddariad am Brosiect ar 
Ddiwedd Blwyddyn Ariannol. 
  

 
 
Yn ôl i’r cynnwys 

Manylion y Prosiect 
 
Yr adran nesaf yw’r adran ar fanylion y Prosiect. Mae’r sgrinlun cyntaf yn dangos rhan 
uchaf yr adran honno. Mae’n gofyn ichi, “Ydych chi’n cyflwyno hawliadau ar gyfer y 
prosiect hwn drwy WEFO ar-lein”.  
 
Os yw’ch prosiect yn un i Reoli Maethynnau dan y Grant Cynhyrchu Cynali, byddwch yn 
cyflwyno’ch hawliadau drwy RPW Ar-lein. Felly, byddwch yn ateb “Nac ydw” i’r cwestiwn 
hwn ac ni fydd angen ichi roi rhif adnabod achos. 
  

 
 
Fodd bynnag, os byddwch yn ateb “Ydw”, bydd angen ichi roi eich rhif adnabod achos ar 
PPIMS, sef y rhif 5-digid. 
 

 
 
Yn y cwestiwn nesaf, bydd angen ichi nodi cyfanswm yr arian nad ydych yn disgwyl ei 
wario erbyn 31 Mawrth 2021. 
 
Cyfalaf (£) – nodwch y swm 
 
Refeniw (£) – nodwch y swm 
 

 
 
Os nad ydych am gario unrhyw arian fydd heb e wario ymlaen o flwyddyn ariannol  
2020-2021, byddwch yn ateb “Nac oes” i’r cwestiwn nesaf. Bydd yr arian yn cael ei 
ddadneilltuo ac ni fydd ar gael bellach ar gyfer y prosiect. 

Fodd bynnag, os ydych am gario arian fydd heb ei wario ymlaen o flwyddyn ariannol  
2020-2021, bydd angen ichi roi rheswm manwl dros yr amgylchiadau arbennig sy’n golygu 
na fyddwch wedi gwario’r arian erbyn 31 Mawrth 2021 yn unol â’r proffil cyflawni ar gyfer 
eich prosiect.  
 

 
 
Ar gyfer yr ail gwestiwn, mae angen disgrifio’r effaith a gaiff peidio â chario’r arian ymlaen 
i’r flwyddyn/blynyddoedd ariannol nesaf. 

Bydd y system yn cyfrifo faint o arian nad oes angen iddo gael ei gario ymlaen, sef y 
gwahaniaeth rhwng faint o arian fydd heb ei wario a chyfanswm y gwariant i’w gario 
ymlaen yn y tair blynedd ariannol. 
  

 
 
Cyflwyno 
 
Camgymeriadau, Gwybodaeth a Chrynodeb 
 
Bydd yr adran nesaf yn dangos unrhyw Gamgymeriadau ar eich ffurflen, a Chrynodeb o’r 
ffurflen Diweddariad am Brosiect ar Ddiwedd Blwyddyn Ariannol. (Sylwer: Ni fydd unrhyw 
Negeseuon Gwybodaeth yn ymddangos ar y ffurflen).  
 
Mae’r sgrinlun canlynol yn dangos y neges a fydd yn ymddangos os nad oes unrhyw 
gamgymeriadau. 
  

 
 
Os oes unrhyw gamgymeriadau, byddwch yn gweld y neges a ddangosir yn y sgrinlun 
isod.  
 

 
 
Datganiadau ac Ymrwymiadau 
 
Darllenwch yr adran Datganiadau ac Ymrwymiadau yn y sgrinlun isod, a phan fyddwch 
wedi gwneud hynny, ticiwch y blwch ar y gwaelod i gadarnhau eich bod yn cytuno i’r rhain.  

Cyflwyno 
 
Pan fyddwch wedi gorffen llenwi’r ffurflen Diweddariad am Brosiect ar Ddiwedd Blwyddyn 
Ariannol, cliciwch ar y botwm Cyflwyno. 
  

 
 
Cadarnhau Cyflwyno 
 
Bydd neges Cadarnhau Cyflwyno yn ymddangos, fel y dangosir yn y sgrinlun isod. Dylech 
brintio neu gadw’r dudalen Cadarnhau Cyflwyno drwy ddewis y botwm Printio’r sgrin hon 
sydd i’w weld yn y sgrinlun. Cliciwch ar y botwm Gadael i adael y ffurflen a mynd yn ôl i 
RPW Ar-lein. 
  
Bydd copi o’ch arolwg yn ymddangos ar eich cyfrif RPW Ar-lein ymhen un diwrnod gwaith. 
  

 
 
Bydd neges ac ynddi gopi o’ch ffurflen Diweddariad am Brosiect ar Ddiwedd Blwyddyn 
Ariannol yn ymddangos ar eich cyfrif RPW Ar-lein ymhen un diwrnod gwaith. 
  
Yn ôl i’r Cynnwys 

